
ХАКАС ДРАМА ТЕАТРЫ 

Хакас национальнай 

театрының азылған кӱні 1931 

чылның 6 ноябрьы саналча. 

Театрның пастағы директоры 

Иван Васильевич Коков, 

художественнай устағҷызы 

Александр Михайлович Топанов 

полған. Пастағы тустарда театр 

хакас паза хай пірее орыс 

писательлернің пьесаларын 

тілбестеп турғысчаң. Ол туста 

хакас тілінең пазылған улуғ 

пьеса чох полған. Пастағы хакас 

пьесаларның авторлары 

К.Самрин, А.Топанов, 

С.Миткижеков, М.Коков, 

М.Кильчичаков полғаннар. 

Пастағы директор 

И.В.Коков 

1940 чылда октябрьның 20 

кӱнінде театр Михаил Семенович 

Коковтың «Акун» пьесазын 

сценада турғысхан. Ол кӱннең 

сығара хакас театры 

профессиялығ театр полып 

саблан парған. «Акун» пьеса амға 

теере театрда турғызылча. Ол 

классика произведениезіне 

саналча. А.А.Шурышев, 

Е.П.Начинова, Н.И.Коков, 

Н.Н.Саражаков паза олардаң даа 

пасха артисттер, «Акун» пьесада 

аралазып, саблан парғаннар. 

М.С.Коков 

«Акун» пьеса 

М.С.Коков 

Ол тустардаң сығара национальнай 

театр кӧп ойыннар турғыс салған, 

кӧзідімге алза, Александр Михайлович 

Топановтың «Алаахтыртхан Хорхло» 

(1942 чылда майның 22 кӱнінде), 

Михаил Еремеевич Кильчичаковтың 

«Абалығ хол», Валентина Гавриловна 

Шулбаеваның «Сарналбаан сарын» 

пьесаларын паза олардаң даа 

пасхаларын. Чоохтирға кирек, 

национальнай театр ідӧк кӧп орыс 

пьесаларын сценада турғысча. Аның 

сценазында «Албынҷы» тіп алыптығ 

нымахты, «Абахай Пахта» тіп кип-

чоохты удаа турғысчалар. Театр 

тӱзімніг тоғынча паза ӧсче. 

А.М.Топанов 

М.Е. 

Кильчичаков 

В.Г.Шулбаева 

70-80 чылларда театральнай 

искусство Э.М.Кокова, В.И.Ивандаев, 

М.Н, Г.Топоев  режиссерларның 

чайаачызынаң палғалыстығ. 

Полғанының иң артых ойыннары ол 

тустардағы чуртастың 

кирексіністерінең паза сурығларынаң 

палғалыстығ полғаннар. 

1991 - 2001 чыллар аразында 

театрзар наа чайаачы, ус режиссер 

Э.М.Кокованың килгенінең театр хакас 

фольклорынзар айланып пастапча. 

Э.М.Кокова 

В.И.Ивандаев 

Театрның тархынында иң 

танығлығлығ 1996  чыл пол парған. 

Театрға «национальнай» статус пиріл 

парған. 2001 чылда, театрның 70 

чазын таныхтапчатханда, театрға 

Александр Михайлович Топановтың 

ады пиріл парған. 

ХХІ  чӱс чыл пасталғанынаң сығара 

А.М.Топановтың адынаң Хакас 

национальнай драма театрынаң 

устааннар: 

Звонарева И.Н. - Россия 

Федерациязының саблығ культура 

тоғынҷызы; И.Н. Звонарева 

Чаптыкова С.С. - ӧӧн режиссер, 

Россия Федерациязының паза Хакас 

республиканың саблығ артизі; 

 

 

 

Майнагашев Ю.М. - Россия 

Федерациязының саблығ артизі, 

Хакас республиказының 

искусствоның саблығ тоғынҷызы. 

Сағамғы туста театрның 

устағҷызы В.В.Чустеев полча. 

2004 чылдаң сығара хакас 

драматургиязының 

произведениелерін тӧстиріне 

А.М.Топановтың адынаң 

республиканскай конкурс иртірілче; 

Санкт-Петербургтағы Театральнай 

искусство академиязынаң палғалыс 

тутчалар. Кӱскӱде 2012 чылда 

театрзар СПГАТИ-ні (Театральнай 

искусствоның Санкт-Петербургтағы 

хазна академиязы) тоосхан наа 

чиит артисттер килчелер. 
В.В. Чустеев 



 

 



Идер тоғыстар 

1. Сурығларға нандырыңар: 

1. Национальнай театр хаҷан тӧстелген? 

2. Кемнер театрның пастағы директоры, художественнай 

устағҷызы полғаннар? 

3. Национальнай театр чонға хайдағ туза иткен? 

4. Хаҷан М.С. Коковтың «Акун» пьесазы турғызыл парған? 

5. Сірер театр турғысхан хайдағ спектакльларны пілчезер 

алай кӧргезер? 

6. Пастағы пьесалар кемнер пас салғаннар? 

7. Театр хайдағ фольклор произведениелерін сценада 

турғысча? 



2. Пос чирлерге киліскек хозымнар кире пас салыңар, 

нименің хозымы полғанын ӱстӱнде таныхтаңар. 

1. Аның хайди ӧскені___ хайди даа піл___ кирек. 

2. Хакас национальнай театры___ азылған кӱн___ 1931 

чыл___ 6 ноябрьы санал___. 

3. Пастағы тустар___ театр хакас паза хай пірее орыс 

писательлер___ пьесалары___ тілбестеп турғыс___. 

4. Чоохтирға кирек, піс___ национальнай театр ідӧк кӧп орыс 

пьесалары___ сцена___ турғыс___. 

5. Театр тӱзімніг тоғын___ паза ӧс___. 

6. Ол тус___ хакас тілі___ пазылған улуғ пьеса чох пол___. 



 

1. Спектакаль «Алаахтыртхан Хорхло» (1 чардых) 

https://www.youtube.com/watch?v=csbUpNOW

D7M 

2. Спектакаль «Алаахтыртхан Хорхло» (2 чардых) 

https://www.youtube.com/watch?v=PkZ0SOBfI3

